
1.0 TUJUAN 

 

Polisi ini diwujudkan sebagai panduan dan rujukan bagi warga YADIM berhubung 

Pengurusan Penerimaan, Pemberian Hadiah dan Keraian di Yayasan Dakwah 

Islamiah Malaysia (YADIM), dengan merujuk kepada undang-undang dan 

peraturan yang berkuat kuasa. 

 

2.0 LATAR BELAKANG 

 

2.1 Amalan memberi dan menerima hadiah merupakan sebahagian daripada

 budaya masyarakat yang bertujuan menzahirkan rasa terima kasih, kasih 

 sayang, persahabatan dan persaudaraan. Namun demikian, amalan ini 

 boleh membawa implikasi negatif sekiranya dilakukan dengan tujuan 

 memperoleh balasan, ganjaran, keistimewaan atau kepentingan tertentu. 

 

2.2 Pemberian dan penerimaan hadiah yang berkait dengan urusan rasmi 

 boleh menimbulkan konflik kepentingan serta membuka ruang kepada 

 penyalahgunaan kuasa dan amalan rasuah. Sekiranya tidak dibendung, ia 

 berpotensi menjejaskan imej, reputasi dan integriti YADIM. 

 

2.3 Selaras dengan usaha memperkukuh budaya integriti dalam kalangan 

warga YADIM dan menyokong arahan serta peraturan kerajaan dalam 

memerangi rasuah, Polisi Pengurusan Penerimaan, Pemberian Hadiah dan 

Keraian dibangunkan sebagai garis panduan kepada semua  warga YADIM 

serta pihak luar yang mempunyai urusan dengan YADIM. 

2.4 Polisi ini dirujuk berdasarkan dokumen-dokumen berikut: 

 

a. Peraturan-Peraturan Pegawai Awam (Kelakuan dan Tatatertib) 1993. 

b. Pindaan Pekeliling Perkhidmatan Sumber Manusia Ceraian UP:7.2.5: 

Pengurusan Penerimaan Atau Pemberian Hadiah, Keraian Dan Tajaan 

Dalam Perkhidmatan Awam melalui surat Ketua Pegawai Pengarah 

Perkhidmatan Awam bertarikh 16 Januari 2024. 

c. Akta Suruhanjaya Pencegahan Rasuah Malaysia 2009 (Akta 694), 

Kanun Keseksaan (Akta 574). 

d. Undang-Undang dan peraturan yang berkuatkuasa. 

 

3.0 DEFINISI DAN TAFSIRAN  

 

3.1 Hadiah atau sumbangan yang dimaksudkan bermaksud apa-apa perkara 

berbentuk zahir atau selainnya termasuk: 

 

PERKATAAN óôISTILAHò DEFINISI 

Hadiah 

 

a. Wang tunai; 

b. Harta alih dan harta tidak alih;  

c. Tambang percuma ke sebarang 

destinasi;   

d. Saham; 

e. Pakej pelancongan termasuk 

umrah; 

f. Kemudahan perjalanan sama 

ada di dalam atau luar negara; 

g. Hiburan seperti tiket wayang; 

tiket karaoke dan sebagainya; 

h. Perkhidmatan seperti spa, 

rawatan muka dan sebagainya; 


